
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ 
ՏԱՎՈՒՇԻ ՄԱՐԶ
ԴԻԼԻՋԱՆ ՀԱՄԱՅՆՔ

22 մարտ 2018թ.
ԱՐՁԱՆԱԳՐՈՒԹՅՈՒՆ N 4
ԱՎԱԳԱՆՈՒ ԱՐՏԱՀԵՐԹ ՆԻՍՏԻ
Համայնքի ավագանու նիստին ներկա էին ավագանու 9 անդամներ:
Բացակա էին` Ռազմիկ Բալինյանը, Արգամ Թամրազյանը, Արթուր Թամրազյանը, Վարդան Հախվերդյանը, Սահակ Մկրտումյանը, Դավիթ Սարգսյանը
Համայնքի ղեկավարի հրավերով ավագանու նիստին մասնակցում էին`
Գեվորգ Թամրազյան, Արարատ Թամրազյան, Վարդան Գրիգորյան, Գրիգոր Գեվորգյան, Պապիկ Թամամյան, Ալբերտ Սիմոնյան, Լեվոն Ավագյան, Գոհար Դավթյան, Նվեր Դանիելյան, Վաղինակ Մարկոսյան
Նիստը վարում էր  ՀՀ Դիլիջան համայնքի ղեկավար` Արմեն Սանթրոսյանը
Նիստը արձանագրում էր ՀՀ Դիլիջանի համայնքապետարանի աշխատակազմի քարտուղար ` Արա Մարտիրոսյանը
Լսեցին
ՀԱՄԱՅՆՔԻ ԱՎԱԳԱՆՈՒ ՆԻՍՏԻ ՕՐԱԿԱՐԳԸ ՀԱՍՏԱՏԵԼՈՒ ՄԱՍԻՆ 
/Զեկ. ԱՐՄԵՆ ՍԱՆԹՐՈՍՅԱՆ/
 
    Ղեկավարվելով «Տեղական ինքնակառավարման մասին» Հայաստանի Հանրապետության օրենքի 14-րդ հոդվածի  6-րդ մասի  պահանջներով` համայնքի ավագանին  որոշում է.         
 

Հաստատել համայնքի ավագանու նիստի հետևյալ օրակարգը. 
1. Հայաստանի Հանրապետության պետական բյուջեից նպատակային հատկացումներ՝ սուբվենցիաներ ստանալու թույլտվության մասին:
Զեկ.Ա.Սանթրոսյան
2. Դիլիջան համայնքի 2018թվականի բյուջեի եկամուտների և ծախսերի փոփոխության մասին:
Զեկ. Ա.Սանթրոսյան
3.Դիլիջան համայնքի 2018 թ.բյուջեի վարչական մասի պահուստային ֆոնդից հատկացում կատարելու մասին:
Զեկ. Ա. Սանթրոսյան
4. Հայաստանի  Հանրապետությանը, ի դեմս ՀՀ ԷԵԲՊՆ ջրային տնտեսության պետական կոմիտեի, նվիրատվությամբ գույք հանձնելու մասին:
Զեկ. Ա. Սանթրոսյան
5. Դիլիջանի համայնքապետարանի գույքացանկում ընդգրկելու մասին:
Զեկ. Ա.Սանթրոսյան
6.Դիլիջան համայնքի վարչական սահմաններում գտնվող, Աբովյան փողոցի թիվ 13/2 հասցեի 24.0քմ հողամասը Դիլիջանի համայնքի հողերի ֆոնդում ընդգրկելու մասին:
Զեկ. Ա.Սանթրոսյան
7. Դիլիջան համայնքի վարչական սահմաններում գտնվող, Շամախյան փողոցի թիվ 1/7 հասցեի հողամասի մի մասը /2953.16քմ մակերեսով հողամասը/ Դիլիջանի համայնքի հողերի ֆոնդում ընդգրկելու մասին:
Զեկ. Ա.Սանթրոսյան
8. Դիլիջան համայնքի Դիլիջան քաղաքի Շարամբեյան փողոցի թիվ 42/4 հասցեի 198.0քմ հողամասն ընդլայնման կարգով օտարելու համաձայնություն տալու մասին:
Զեկ.Ա.Սանթրոսյան
9. Դիլիջան համայնքի Դիլիջան քաղաքի Անդրանիկի փողոցի 3-րդ նրբ. թիվ 1/8 հասցեի 650.0քմ հողամասն ընդլայնման կարգով օտարելու համաձայնություն տալու մասին:
Զեկ.Ա.Սանթրոսյան
10. Դիլիջան համայնքի սեփականությունը հանդիսացող  Բնակավայրերի հողերից 14000.8քմ ընդհանուր մակերեսով թվով 4 հողամասերը և արդյունաբերության, ընդերքօգտագործման և այլ արտադրական նշանակության հողերից 3087.1քմ մակերեսով հողամասը մրցույթի միջոցով, վարձակալության իրավունքով տրամադրելու համաձայնություն տալու, ինչպես նաև հողամասերի վարձակալության իրավունքի տարեկան վճարի մեկնարկային գները հաստատելու մասին:
Զեկ.Ա.Սանթրոսյան
11. Դիլիջան համայնքի սեփականությունը հանդիսացող Բնակավայրերի հողերից 152.0քմ մակերեսով հողամասը աճուրդի միջոցով օտարելու համաձայնություն տալու, ինչպես նաև մեկնարկային գինը հաստատելու մասին:
Զեկ.Ա.Սանթրոսյան
12. Դիլիջան համայնքի Դիլիջան քաղաքի Պարզ լճի փողոցի հարակից տարածքից 2.22053հա մակերեսով հողամասը քաղ. Խաչատուր Մայրապետյանին վարձակալության իրավունքով տրամադրելու համաձայնություն տալու մասին:
Զեկ.Ա.Սանթրոսյան
 
	Կողմ-9
	Դեմ-0
	Ձեռնպահ-0


Որոշումն ընդունված է. /կցվում է որոշում N 36-Ա/
Լսեցին
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ՆՊԱՏԱԿԱՅԻՆ ՀԱՏԿԱՑՈՒՄՆԵՐ՝ ՍՈՒԲՎԵՆՑԻԱՆԵՐ ՍՏԱՆԱԼՈՒ ԹՈՒՅԼՏՎՈՒԹՅԱՆ ՄԱՍԻՆ 
/Զեկ. ԱՐՄԵՆ ՍԱՆԹՐՈՍՅԱՆ/
 
 Ղեկավարվելով  «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի  2 5-րդ ենթակետի պահանջներով և նկատի ունենալով, որ համայնքային ֆինանսական ներդրումներ կատարելու պայմանով 2018թ. Հայաստանի Հանրապետության պետական բյուջեից համայնքներին հատկացվելու են   նպատակային հատկացումներ՝ սուբվենցիաներ,  համայնքի ավագանին որոշում է.         
1. Համաձայնել Դիլիջան համայնքի ղեկավարի առաջարկությանը և թույլատրել ներկայացնելու հետևյալ տնտեսական զարգացման ծրագրերը՝
· «Դիլիջան համայնքի Թախտա և Շամախյան թաղամասերի բազմաբնակարան բնակելի շենքերի դռների և պատուհանների փոխում» 
· «Դիլիջան համայնքի Թեղուտ գյուղի մշակույթի տան տանիքի նորոգում»
           
· «Դիլիջան համայնքում նոր ավտոբուսների ձեռք բերում, նոր երթուղային ցանցի և միասնական տոմսային համակարգի ներդրում»
 2.Սուբվենցիայի ստացման համար գործող կարգով կազմել և Հայաստանի Հանրապետության Տավուշի մարզպետարան ներկայացնել 2018թ. Բյուջետային  ֆինանսավորման  ծրագրային  հայտեր:
3.Սահմանել, որ ծրագրի ներկայացման համար Դիլիջան համայնքի  2018թ. Բյուջեով բավարար ֆինանսական միջոցներ են նախատեսված ծրագիրը իրականացնելու և համայնքային ներդրում կատարելու համար:


	Կողմ-9
	Դեմ-0
	Ձեռնպահ-0


Որոշումն ընդունված է. /կցվում է որոշում N 37-Ա/
Լսեցին
ԴԻԼԻՋԱՆ ՀԱՄԱՅՆՔԻ 2018ԹՎԱԿԱՆԻ ԲՅՈՒՋԵԻ ԵԿԱՄՈՒՏՆԵՐԻ ԵՎ ԾԱԽՍԵՐԻ ՓՈՓՈԽՈՒԹՅԱՆ ՄԱՍԻՆ 
/Զեկ. ԱՐՄԵՆ ՍԱՆԹՐՈՍՅԱՆ/
 Հիմք ընդունելով  Հայաստանի Հանրապետության  Կառավարության  2018թվականի փետրվարի  19-ի  թիվ 165-Ն որոշումը և  ղեկավարվելով  «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի   5-րդ կետի պահանջներով՝ համայնքի ավագանին որոշում է.       
Դիլիջան համայնքի ավագանու 2017 թվականի դեկտեմբերի 15-ի թիվ 135-Ն որոշմամբ հաստատված համայնքի 2018 թվականի բյուջեում կատարել հետևյալ փոփոխությունները.   
 1.       Դիլիջան  համայնքի 2018թվականի վարչական բյուջեի «Պետության կողմից տեղական ինքնակառավարման մարմիններին պատվիրակված լիազորությունների իրականացման ծախսերի ֆինանսավորման համար պետական բյուջեից ստացվող միջոցներ» եկամուտները պակասեցնել 1500 դրամ 
2.       Դիլիջան  համայնքի 2018 թվականի վարչական բյուջեի «Ընդհանուր բնույթի այլ ծառայություններ»   (բաժին 1խումբ 3 դաս3)  ծախսերը պակասեցնել 1500դրամ, որից`
1)       հոդված 4212 –1500դրամ
	Կողմ-9
	Դեմ-0
	Ձեռնպահ-0


Որոշումն ընդունված է. /կցվում է որոշում N 38-Ն/
Լսեցին
ԴԻԼԻՋԱՆ ՀԱՄԱՅՆՔԻ 2018 Թ.ԲՅՈՒՋԵԻ ՎԱՐՉԱԿԱՆ ՄԱՍԻ ՊԱՀՈՒՍՏԱՅԻՆ ՖՈՆԴԻՑ ՀԱՏԿԱՑՈՒՄ ԿԱՏԱՐԵԼՈՒ ՄԱՍԻՆ 
/Զեկ. ԱՐՄԵՆ ՍԱՆԹՐՈՍՅԱՆ/
  
Համայնքի ղեկավարն առաջարկություն է ներկայացրել   Դիլիջան համայնքում կազմակերպել   սանիտարական մաքրման, բարեկարգման  և կանաչապատման միամսյակ:
 Հաշվի առնելով վերոգրյալը և ղեկավարվելով  «Տեղական ինքնակառավարման մասին>> Հայաստանի Հանրապետության օրենքի 18-րդ հոդվածի 1-ին մասի  5-րդ կետի պահանջներով` համայնքի ավագանին որոշում է .
 
    Տալ համաձայնություն համայնքի ղեկավարի առաջարկությանը և շաբաթօրյակի կազմակերպման համար անհրաժեշտ  դիզելային վառելիքի,կենցաղային նյութերի  և ծաղիկների գնման նպատակով   համայնքի 2018թ.  բյուջեի վարչական մասի պահուստային ֆոնդից /հոդված 4891/`հատկացնել 3880000  դրամ     «Աղբահանում»  /բաժին 05 , խումբ 01, դաս01/ , որից  հոդված 4264 -1950000դրամ, հոդված 4261-950000  դրամ և  հոդված 4267-980000 դրամ:
 
	Կողմ-8
	Դեմ-0
	Ձեռնպահ-1


Որոշումն ընդունված է. /կցվում է որոշում N 39-Ա/
Լսեցին
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆԸ, Ի ԴԵՄՍ ՀՀ ԷԵԲՊՆ ՋՐԱՅԻՆ ՏՆՏԵՍՈՒԹՅԱՆ ՊԵՏԱԿԱՆ ԿՈՄԻՏԵԻ, ՆՎԻՐԱՏՎՈՒԹՅԱՄԲ ԳՈՒՅՔ ՀԱՆՁՆԵԼՈՒ ՄԱՍԻՆ 
/Զեկ. ԱՐՄԵՆ ՍԱՆԹՐՈՍՅԱՆ/
Դիլիջանի համայնքի Հաղարծին բնակավայրում ՀՀ կառավարության աշխատակազմի <<Գյուղական տարածքների տնտեսական զարգացման ծրագրերի իրականացման գրասենյակի>> կողմից իրականացվել է ջրամատակարարման և ջրահեռացման ենթակառուցվածքների վերականգնման ծրագիր: Գույքը հանձնվել է համայնքին, միաժամանակ ջրամատակարարման և ջրահեռացման ծառայությունների որակի ապահովման, կառուցված համակարգերի արդյունավետ շահագործման և պահպանման, ինչպես նաև գույքի հետագա բարելավման նպատակով ՀՀ կառավարությունը առաջարկություն է ներկայացրել  ջրամատակարարման ծառայություններն իրականացնել ջրամատակարար ընկերության միջոցով և  համայնքային սեփականություն հանդիսացող ջրամատակարարման և ջրահեռացման համակարգը նվիրատվության կարգով հանձնել  Հայաստանի Հանրապետությանը, ի   դեմս ՀՀ ԷԵԲՊՆ ջրային տնտեսության պետական կոմիտեի: 
    Ելնելով վերոգրյալից և ղեկավարվելով «Տեղական ինքնակառավարման մասին>> Հայաստանի Հանրապետության օրենքի 18-րդ հոդվածի 1-ին մասի 21-րդ կետի պահանջներով՝ համայնքի ավագանին որոշում է.
1. Տալ համաձայնություն՝ Դիլիջան համայնքի Հաղարծին բնակավայրի ջրամատակարարումն իրականացնել <<Վեոլիա ջուր>> ընկերության միջոցով՝ մտնելով ընկերության կողմից սպասարկվող տարածք:
2. Դիլիջան համայնքի Հաղարծին բնակավայրի  համայնքային սեփականություն հանդիսացող  գույքը՝ ջրամատակարարման և ջրահեռացման համակարգը, նվիրատվությամբ հանձնել Հայաստանի Հանրապետությանը, ի դեմս  ՀՀ ԷԵԲՊՆ ջրային տնտեսության պետական կոմիտեի:  
3. Սույն որոշումն ուժի մեջ է մտնում պաշտոնական հրապարակման օրվան հաջորդող օրը:
 
	Կողմ-9
	Դեմ-0
	Ձեռնպահ-0


Որոշումն ընդունված է. /կցվում է որոշում N 40-Ա/
Լսեցին
ԴԻԼԻՋԱՆԻ ՀԱՄԱՅՆՔԱՊԵՏԱՐԱՆԻ ԳՈՒՅՔԱՑԱՆԿՈՒՄ ԸՆԴԳՐԿԵԼՈՒ ՄԱՍԻՆ 
/Զեկ. ԱՐՄԵՆ ՍԱՆԹՐՈՍՅԱՆ/
Հիմք ընդունելով Հայաստանի Հանրապետության կառավարության 2014  թվականի նոյեմբերի   27-ի թիվ 1330-Ա   Հայաստանի Հանրապետության համայնքներին գույք նվիրաբերելու մասին որոշումը, ՀՀ Կառավարության աշխատակազմի ,,Գյուղական տարածքների տնտեսական զարգացման ծրագրերի   իրականացման գրասենյակ,,  պետական հիմնարկի և Տավուշի մարզի  Գոշ համայնքի, Խաչարձան համայնքի և Աղավնավանք համայնքի միջև 22/12/2014թ. կնքված  թիվ 1330-Ա   նվիրաբերության պայմանագրերը  և ղեկավարվելով «Տեղական ինքնակառավարման մասին>> Հայաստանի Հանրապետության օրենքի 18-րդ հոդվածի 1-ին մասի 42-րդ կետի պահանջներով՝ համայնքի ավագանին որոշում է.
 
Համայնքներին սեփականության իրավունքով անհատույց հանձնած Հայաստանի Հանրապետության Տավուշի մարզի <<Հաղարծին-Աղավնավանք>>մ/ճ միջին ճնշման սնող գազատարը  ընդգրկել Դիլիջան համայնքի հաշվեկշիռ  231766372դրամ  արժեքով, գազաֆիկացման համակարգը՝ 11237 մ երկարությամբ,  որից՝
1.      ՀՀ Տավուշի մարզի Գոշ համայնքին -7000մ-144396189դրամ
 2.      ՀՀ Տավուշի մարզի Խաչարձան համայնքին -1886մ-38865003 դրամ
 3.      ՀՀ Տավուշ մարզի Աղավնավանք համայնքին-2351մ-48505180 դրամ:
 
	Կողմ-9
	Դեմ-0
	Ձեռնպահ-0


Որոշումն ընդունված է. /կցվում է որոշում N 41-Ա/
Լսեցին
ԴԻԼԻՋԱՆ ՀԱՄԱՅՆՔԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ, ԱԲՈՎՅԱՆ ՓՈՂՈՑԻ ԹԻՎ 13/2 ՀԱՍՑԵԻ 24.0ՔՄ ՀՈՂԱՄԱՍԸ ԴԻԼԻՋԱՆԻ ՀԱՄԱՅՆՔԻ ՀՈՂԵՐԻ ՖՈՆԴՈՒՄ ԸՆԴԳՐԿԵԼՈՒ ՄԱՍԻՆ 
/Զեկ. ԱՐՄԵՆ ՍԱՆԹՐՈՍՅԱՆ/
Դիլիջան համայնքի ղեկավարի 2018թ. փետրվարի 19-ի թիվ 96-Ա որոշմամբ առաջարկվել էր պետականորեն գրանցել Դիլիջան քաղաքի Աբովյան փողոցի թիվ 13/2 հասցեի 24.0քմ հողամասի նկատմամբ համայնքի սեփականության իրավունքը: Նշված հողամասը համայնքի կադաստրային քարտեզում սխալմամբ հաշվառվել էր որպես ֆիզիկական անձի սեփականություն:
Ելնելով վերոգրյալից և ղեկավարվելով <<Տեղական ինքնակառավարման մասին>> Հայաստանի Հանրապետության օրենքի 18-րդ հոդվածի 1-ին մասի 42-րդ կետի պահանջներով՝ համայնքի ավագանին որոշում է.
 
Դիլիջան համայնքի Դիլիջան քաղաքի Աբովյան փողոցի թիվ 13/2 հասցեի 24.0քմ հողամասը, որը համայնքի կադաստրային քարտեզում սխալմամբ հաշվառվել էր որպես ֆիզիկական անձի սեփականություն, ընդգրկել Դիլիջան համայնքի հողերի ֆոնդում, որպես Բնակավայրերի հողերի բնակելի կառուցապատման հող:
	Կողմ-9
	Դեմ-0
	Ձեռնպահ-0


Որոշումն ընդունված է. /կցվում է որոշում N 42-Ա/
Լսեցին
ԴԻԼԻՋԱՆ ՀԱՄԱՅՆՔԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ, ՇԱՄԱԽՅԱՆ ՓՈՂՈՑԻ ԹԻՎ 1/7 ՀԱՍՑԵԻ ՀՈՂԱՄԱՍԻ ՄԻ ՄԱՍԸ /2953.16ՔՄ ՄԱԿԵՐԵՍՈՎ ՀՈՂԱՄԱՍԸ/ ԴԻԼԻՋԱՆԻ ՀԱՄԱՅՆՔԻ ՀՈՂԵՐԻ ՖՈՆԴՈՒՄ ԸՆԴԳՐԿԵԼՈՒ ՄԱՍԻՆ 
/Զեկ. ԱՐՄԵՆ ՍԱՆԹՐՈՍՅԱՆ/
Դիլիջան համայնքի ղեկավարի 2018թ. փետրվարի 12-ի թիվ 78-Ա որոշմամբ առաջարկվել էր պետականորեն գրանցել Դիլիջան քաղաքի Շամախյան փողոցի թիվ 1/7 հասցեի 7924.8քմ հողամասի նկատմամբ համայնքի սեփականության իրավունքը: Նշված հողամասից 2953.16քմ մակերեսով հողամասը համայնքի կադաստրային քարտեզում սխալմամբ հաշվառվել էր որպես ֆիզիկական անձի սեփականություն:
Ելնելով վերոգրյալից և ղեկավարվելով <<Տեղական ինքնակառավարման մասին>> Հայաստանի Հանրապետության օրենքի 18-րդ հոդվածի 1-ին մասի 42-րդ կետի պահանջներով՝ համայնքի ավագանին որոշում է.
 
Դիլիջան համայնքի Դիլիջան քաղաքի Շամախյան փողոցի թիվ 1/7 հասցեի 7294.8քմ հողամասի մի մասը՝ 2953.16քմ մակերեսով հողամասը, որը համայնքի կադաստրային քարտեզում սխալմամբ հաշվառվել էր որպես ֆիզիկական անձի սեփականություն, ընդգրկել Դիլիջան համայնքի հողերի ֆոնդում, որպես Բնակավայրերի հողերի բնակելի կառուցապատման հող:
	Կողմ-9
	Դեմ-0
	Ձեռնպահ-0


Որոշումն ընդունված է. /կցվում է որոշում N 43-Ա/
Լսեցին
ԴԻԼԻՋԱՆ ՀԱՄԱՅՆՔԻ ԴԻԼԻՋԱՆ ՔԱՂԱՔԻ ՇԱՐԱՄԲԵՅԱՆ ՓՈՂՈՑԻ ԹԻՎ 42/4 ՀԱՍՑԵԻ 198.0ՔՄ ՀՈՂԱՄԱՍՆ ԸՆԴԼԱՅՆՄԱՆ ԿԱՐԳՈՎ ՕՏԱՐԵԼՈՒ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ 
/Զեկ. ԱՐՄԵՆ ՍԱՆԹՐՈՍՅԱՆ/
Դիլիջանի համայնքի ղեկավարին է դիմել քաղ. Գագիկ Անդրիկյանը՝ Դիլիջան համայնքի Դիլիջան քաղաքի Շարամբեյան փողոցի թիվ 42 հասցեի, իրեն սեփականության իրավունքով պատկանող բնակելի տան 1030.0քմ սպասարկման հողամասին կից գտնվող /Շարամբեյան փողոցի թիվ 42/4 հասցեի/ 198.0քմ մակերեսով հողամասը ընդլայնման կարգով իրեն օտարելու խնդրանքով: 
Դիլիջանի համայնքապետարանի քաղաքաշինության և հողօգտագործման հարցերի հանձնաժողովը նշում է, որ նշված 198.0քմ հողամասը չի համարվում Հայաստանի Հանրապետության Հողային օրենսգրքի 60 հոդվածով առաջադրված հողամաս, չի գտնվում ինժեներա-տրանսպորտային օբյեկտների օտարման կամ անվտանգության գոտիներում, չի սահմանափակում այլ անձանց իրավունքները, գտնվում է Բնակավայրերի հողերի տարածագնահատման իններորդ  գոտում: 
Դիլիջանի համայնքի ղեկավարն առաջարկություն է ներկայացրել համայնքի ավագանուն, Դիլիջան համայնքի Դիլիջան քաղաքի Շարամբեյան փողոցի թիվ 42/4 հասցեի 198.0քմ հողամասն ուղղակի վաճառքի ձևով, ընդլայնման կարգով, 378972 /երեք հարյուր յոթանասունութ հազար ինը հարյուր յոթանասուներկու/ դրամ արժեքով օտարել քաղ. Գագիկ Անդրիկյանին:
Ղեկավարվելով <<Տեղական ինքնակառավարման մասին>> Հայաստանի Հանրապետության օրենքի 18-րդ հոդվածի 1-ին մասի 21-րդ կետի դրույթներով՝ համայնքի ավագանին որոշում է.
1. Տալ համաձայնություն Դիլիջան համայնքի Դիլիջան քաղաքի Շարամբեյան փողոցի թիվ 42/4 հասցեի 198.0քմ հողամասն, ընդլայնման կարգով, ուղղակի վաճառքի ձևով, 378972 /երեք հարյուր յոթանասունութ հազար ինը հարյուր յոթանասուներկու/ դրամ արժեքով, քաղ. Գագիկ Անդրիկյանին օտարելու մասին համայնքի ղեկավարի առաջարկությանը: 
2. Սույն որոշումն ուժի մեջ է մտնում պաշտոնական հրապարակման օրվան հաջորդող օրը:
	Կողմ-9
	Դեմ-0
	Ձեռնպահ-0


Որոշումն ընդունված է. /կցվում է որոշում N 44-Ա/
Լսեցին
ԴԻԼԻՋԱՆ ՀԱՄԱՅՆՔԻ ԴԻԼԻՋԱՆ ՔԱՂԱՔԻ ԱՆԴՐԱՆԻԿԻ ՓՈՂՈՑԻ 3-ՐԴ ՆՐԲ. ԹԻՎ 1/8 ՀԱՍՑԵԻ 650.0ՔՄ ՀՈՂԱՄԱՍՆ ԸՆԴԼԱՅՆՄԱՆ ԿԱՐԳՈՎ ՕՏԱՐԵԼՈՒ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ 
/Զեկ. ԱՐՄԵՆ ՍԱՆԹՐՈՍՅԱՆ/
Դիլիջանի համայնքի ղեկավարին են դիմել քաղաքացիներ Մհեր Բաբախանյանը և Լիանա Զորյանը՝ Դիլիջան համայնքի Դիլիջան քաղաքի Անդրանիկի փողոցի 3-րդ նրբ. թիվ 1/1 հասցեի, իրենց սեփականության իրավունքով պատկանող բնակելի տան 1200.0քմ սպասարկման հողամասին կից գտնվող /Անդրանիկի փողոցի 3-րդ նրբ. թիվ 1/8 հասցեի/ 650.0քմ մակերեսով հողամասը ընդլայնման կարգով իրեն օտարելու խնդրանքով: 
Դիլիջանի համայնքապետարանի քաղաքաշինության և հողօգտագործման հարցերի հանձնաժողովը նշում է, որ նշված 650.0քմ հողամասը չի համարվում Հայաստանի Հանրապետության Հողային օրենսգրքի 60 հոդվածով առաջադրված հողամաս, չի գտնվում ինժեներա-տրանսպորտային օբյեկտների օտարման կամ անվտանգության գոտիներում, չի սահմանափակում այլ անձանց իրավունքները, գտնվում է Բնակավայրերի հողերի տարածագնահատման տասներորդ  գոտում: 
Դիլիջանի համայնքի ղեկավարն առաջարկություն է ներկայացրել համայնքի ավագանուն, Դիլիջան համայնքի Դիլիջան քաղաքի Անդրանիկի փողոցի 3-րդ նրբ. թիվ 1/8 հասցեի 650.0քմ հողամասն ուղղակի վաճառքի ձևով, ընդլայնման կարգով, 807300 /ութ հայուր յոթ հազար երեք հարյուր/ դրամ արժեքով օտարել քաղաքացիներ Մհեր Բաբախանյանին և Լիանա Զորյանին:
Ղեկավարվելով <<Տեղական ինքնակառավարման մասին>> Հայաստանի Հանրապետության օրենքի 18-րդ հոդվածի 1-ին մասի 21-րդ կետի դրույթներով՝ համայնքի ավագանին որոշում է.
1. Տալ համաձայնություն Դիլիջան համայնքի Դիլիջան քաղաքի Անդրանիկի փողոցի 3-րդ նրբ. թիվ 1/8 հասցեի 650.0քմ հողամասն, ընդլայնման կարգով, ուղղակի վաճառքի ձևով, 807300 /ութ հարյուր յոթ հազար երեք հարյուր/ դրամ արժեքով, քաղաքացիներ Մհեր Բաբախանյանին և Լիանա Զորյանին օտարելու մասին համայնքի ղեկավարի առաջարկությանը: 
2. Սույն որոշումն ուժի մեջ է մտնում պաշտոնական հրապարակման օրվան հաջորդող օրը:
	Կողմ-9
	Դեմ-0
	Ձեռնպահ-0


Որոշումն ընդունված է. /կցվում է որոշում N 45-Ա/
Լսեցին
ԴԻԼԻՋԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆԸ ՀԱՆԴԻՍԱՑՈՂ ԲՆԱԿԱՎԱՅՐԵՐԻ ՀՈՂԵՐԻՑ 14000.8ՔՄ ԸՆԴՀԱՆՈՒՐ ՄԱԿԵՐԵՍՈՎ ԹՎՈՎ 4 ՀՈՂԱՄԱՍԵՐԸ ԵՎ ԱՐԴՅՈՒՆԱԲԵՐՈՒԹՅԱՆ, ԸՆԴԵՐՔՕԳՏԱԳՈՐԾՄԱՆ ԵՎ ԱՅԼ ԱՐՏԱԴՐԱԿԱՆ ՆՇԱՆԱԿՈՒԹՅԱՆ ՀՈՂԵՐԻՑ 3087.1ՔՄ ՄԱԿԵՐԵՍՈՎ ՀՈՂԱՄԱՍԸ ՄՐՑՈՒՅԹԻ ՄԻՋՈՑՈՎ, ՎԱՐՁԱԿԱԼՈՒԹՅԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՀԱՄԱՁԱՅՆՈՒԹՅՈՒՆ ՏԱԼՈՒ, ԻՆՉՊԵՍ ՆԱԵՎ ՀՈՂԱՄԱՍԵՐԻ ՎԱՐՁԱԿԱԼՈՒԹՅԱՆ ԻՐԱՎՈՒՆՔԻ ՏԱՐԵԿԱՆ ՎՃԱՐԻ ՄԵԿՆԱՐԿԱՅԻՆ ԳՆԵՐԸ ՀԱՍՏԱՏԵԼՈՒ ՄԱՍԻՆ 
/Զեկ. ԱՐՄԵՆ ՍԱՆԹՐՈՍՅԱՆ/
Դիլիջանի համայնքի ղեկավարի 2018թ. մարտի 20-ի թիվ 148-Ա որոշման համաձայն` համայնքի ավագանու քննարկմանն էր ներկայացվել Դիլիջան համայնքի սեփականությունը հանդիսացող Բնակավայրերի հողերից 14000.8քմ ընդհանուր մակերեսով թվով 4 հողամասերը և Արդյունաբերության, ընդերքօգտագործման և այլ արտադրական նշանակության հողերից 3087.1քմ մակերեսով հողամասը մրցույթի միջոցով վարձակալության իրավունքով տրամադրելու համաձայնություն տալու մասին հարցը` կից աղյուսակում ներկայացված մրցութային լոտերով, մակերեսներով, պայմաններով և տարեկան վճարի մեկնարկային գներով:
Հիմք ընդունելով համայնքի ղեկավարի առաջարկությունը և ղեկավարվելով  Հայաստանի Հանրապետության հողային օրենսգրքի 76-րդ հոդվածի 2-րդ և 3-րդ կետերի, <<Տեղական  ինքնակառավարման  մասին>> Հայաստանի  Հանրապետության  օրենքի  18-րդ  հոդվածի 1-ին մասի 21-րդ  կետի  դրույթներով՝ համայնքի ավագանին որոշում է.
1. Տալ համաձայնություն Դիլիջան համայնքի սեփականությունը հանդիսացող Բնակավայրերի հողերից 14000.8քմ ընդհանուր մակերեսով թվով 4 հողամասերը և Արդյունաբերության, ընդերքօգտագործման և այլ արտադրական նշանակության հողերից 3087.1քմ մակերեսով հողամասը մրցույթի միջոցով, վարձակալության իրավունքով տրամադրելու մասին համայնքի ղեկավարի առաջարկությանը և հաստատել մեկնարկային գները` համաձայն աղյուսակի:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
	Կողմ-9
	Դեմ-0
	Ձեռնպահ-0


Որոշումն ընդունված է. /կցվում է որոշում N 46-Ա/
Լսեցին
ԴԻԼԻՋԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆԸ ՀԱՆԴԻՍԱՑՈՂ ԲՆԱԿԱՎԱՅՐԵՐԻ ՀՈՂԵՐԻՑ 152.0ՔՄ ՄԱԿԵՐԵՍՈՎ ՀՈՂԱՄԱՍԸ ԱՃՈՒՐԴԻ ՄԻՋՈՑՈՎ ՕՏԱՐԵԼՈՒ ՀԱՄԱՁԱՅՆՈՒԹՅՈՒՆ ՏԱԼՈՒ, ԻՆՉՊԵՍ ՆԱԵՎ ՄԵԿՆԱՐԿԱՅԻՆ ԳԻՆԸ ՀԱՍՏԱՏԵԼՈՒ ՄԱՍԻՆ 
/Զեկ. ԱՐՄԵՆ ՍԱՆԹՐՈՍՅԱՆ/
Դիլիջան համայնքի ղեկավարի 2018թ. մարտի 20-ի թիվ 149-Ա որոշման համաձայն` համայնքի ավագանու քննարկմանն էր ներկայացվել Դիլիջան համայնքի սեփականությունը հանդիսացող Բնակավայրերի հողերից 152.0քմ մակերեսով հողամասը աճուրդի միջոցով օտարելու համաձայնություն տալու մասին հարցը` կից աղյուսակում ներկայացված աճուրդային լոտով, պայմաններով և մեկնարկային գներով:
Հիմք ընդունելով համայնքի ղեկավարի առաջարկությունը և ղեկավարվելով Հայաստանի Հանրապետության հողային օրենսգրքի 67-րդ հոդվածի 3-րդ մասի, <<Տեղական ինքնակառավարման մասին>> Հայաստանի Հանրապետության օրենքի 18-րդ հոդվածի 1-ին մասի 21-րդ կետի դրույթներով` համայնքի ավագանին որոշում է.

1. Տալ համաձայնություն Դիլիջան համայնքի սեփականությունը հանդիսացող Բնակավայրերի հողերից 152.0քմ մակերեսով հողամասը աճուրդի միջոցով օտարելու մասին համայնքի ղեկավարի առաջակությանը և հաստատել մեկնարկային գինը` համաձայն կից աղյուսակի: 
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
	Կողմ-8
	Դեմ-0
	Ձեռնպահ-1


Որոշումն ընդունված է. /կցվում է որոշում N 47-Ա/
Լսեցին
ԴԻԼԻՋԱՆ ՀԱՄԱՅՆՔԻ ԴԻԼԻՋԱՆ ՔԱՂԱՔԻ ՊԱՐԶ ԼՃԻ ՓՈՂՈՑԻ ՀԱՐԱԿԻՑ ՏԱՐԱԾՔԻՑ 2.22053ՀԱ ՄԱԿԵՐԵՍՈՎ ՀՈՂԱՄԱՍԸ ՔԱՂ. ԽԱՉԱՏՈՒՐ ՄԱՅՐԱՊԵՏՅԱՆԻՆ ՎԱՐՁԱԿԱԼՈՒԹՅԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ 
/Զեկ. ԱՐՄԵՆ ՍԱՆԹՐՈՍՅԱՆ/
Դիլիջանի համայնքի ղեկավարին է դիմել Հայաստանի Հանրապետության Գիտությունների Ազգային Ակադեմիայի Գ.Ս.Դավթյանի անվան հիդրոպոնիկայի պրոբլեմների ինստիտուտը, ի դեմս՝ ինստիտուտի փոխտնօրեն Ա.Հ. Հովսեփյանի, Դիլիջան քաղաքի Պարզ լճի փողոցի հարակից տարածքում  ինստիտուտին անհատույց օգտագործման իրավունքով տրամադրված 5.4 հա մակերեսով հողամասի մի մասի՝ 2.22053 հա հողամասի նկատմամբ ինստիտուտի օգտագործման իրավունքը դադարեցնելու և վերջինս վարձակալության իրավունքով քաղաքացի Խաչատուր Ստեփանի Մայրապետյանին, որպես փորձակայանի տարածքում տեղակայված լաբորատորիայի շենքի սեփականատեր տրամադրելու խնդրանքով: 
Դիլիջանի համայնքի ղեկավարն առաջարկություն է ներկայացրել համայնքի ավագանուն, դադարեցնել Հայաստանի Հանրապետության Գիտությունների Ազգային Ակադեմիայի Գ.Ս.Դավթյանի անվան հիդրոպոնիկայի պրոբլեմների ինստիտուտին անհատույց օգտագործման իրավունքով տրամադրված 5.4 հա մակերեսով հողամասից 2.22053հա հողամասի նկատմամբ ինստիտուտի օգտագործման իրավունքը և վերջինս 444106/չորս հարյուր քառասունչորս հազար հարյուր վեց/ դրամ տարեկան վարձավճարով, վարձակալության իրավունքով, մինչև 2060թ.  դեկտեմբերի 31-ը ժամկետով փորձակայանի տարածքում տեղակայված լաբորատորիայի շենքի սեփականատեր քաղաքացի Խաչատուր Ստեփանի Մայրապետյանին տրամադրելու վերաբերյալ:
Ղեկավարվելով <<Տեղական ինքնակառավարման մասին>> Հայաստանի Հանրապետության օրենքի 18-րդ հոդվածի 1-ին մասի 21-րդ կետի դրույթներով՝ համայնքի ավագանին որոշում է.
 

1. Տալ համաձայնություն Հայաստանի Հանրապետության օրենսդրությամբ սահմանված կարգով Հայաստանի Հանրապետության Գիտությունների Ազգային Ակադեմիայի Գ.Ս.Դավթյանի անվան հիդրոպոնիկայի պրոբլեմների ինստիտուտին անհատույց օգտագործման իրավունքով տրամադրված 5.4 հա հողամասից 2.22053հա հողամասի/Դիլիջան քաղաք,Պարզ լճի փողոց թիվ 22/  նկատմամբ ինստիտուտի օգտագործման իրավունքը դադարեցնելու և վերջինս 444106/չորս հարյուր քառասունչորս հազար հարյուր վեց / դրամ տարեկան վարձավճարով,  վարձակալության   իրավունքով,  մինչև   2060թ.  դեկտեմբերի  31-ը  ժամկետով  փորձակայանի  տարածքում տեղակայված լաբորատորիայի շենքի սեփականատեր քաղաքացի Խաչատուր Ստեփանի Մայրապետյանին տրամադրելու մասին համայնքի ղեկավարի առաջարկությանը: 
2. Սույն որոշումն ուժի մեջ է մտնում պաշտոնական հրապարակման օրվան հաջորդող օրը:
	Կողմ-7
	Դեմ-1
	Ձեռնպահ-1


Որոշումն ընդունված է. /կցվում է որոշում N 48-Ա/
 
	 
	 Ավագանու անդամներ

	 
	 
ՍՈՒՐԵՆ ԳՐԻԳՈՐՅԱՆ
ԳԱՌՆԻԿ ԴԱՎԹՅԱՆ
ՍԱՄՎԵԼ ԴԱՎԹՅԱՆ
ՍՈՒՐԵՆ ՄԵԼԻՔՅԱՆ
ՎԱՐԴԱՆ ՄՆԱՑԱԿԱՆՅԱՆ
ՎԱՐԴԱՆ ՄՆԱՑԱԿԱՆՅԱՆ
ՎԱՐԴԱՆ ՄՈՒԿՈՒՉՅԱՆ
ԳԵՎՈՐԳ ՍՈՂՈՄՈՆՅԱՆ
ՏԻԳՐԱՆ ՍՏԵՓԱՆՅԱՆ



ՀՀ Դիլիջան համայնքի ղեկավար

ԱՐՄԵՆ ՍԱՆԹՐՈՍՅԱՆ________________
 
 
Նիստն արձանագրեց`  Արա Մարտիրոսյանը _________________________________

